Yrvecinanza

MOCION DO GRUPO MUNICIPAL DE VECINANZA
PARA UNHA CORRECTA XESTION DE RESIDUOS EN
CUNTIS

Ao Pleno Municipal da Corporacidon de Cuntis

Cuntis, 14 de novembro de 2022

Saleta Fernandez de la Torre e Santi Martinez Lopez, na nosa condicién de concelleiros do
Grupo Municipal de Vecifianza, ao abeiro do disposto no Regulamento de Organizacién,
Funcionamento e Réxime Xuridico das Entidades Locais presentamos diante do Pleno da
Corporacién Municipal a seguinte MOCION:

EXPOSICION DE MOTIVOS:

Un Punto Limpo é unha instalacion cun equipamento axeitado para a recepcion, separacion
selectiva e almacenamento temporal de residuos de orixe doméstica de especiais
caracteristicas. O obxectivo fundamental destas instalacions consiste en pofier a disposicién
dos cidadans un espazo para a achega voluntaria de residuos que non poden ser xestionados
polos servizos convencionais da recollida de lixo, polo seu tamafio (residuos voluminosos) ou
a stia composicién (residuos perigosos). No punto limpo sepdranse os distintos residuos
segundo a sUa tipoloxia, facilitando o seu tratamento e valorizacién posterior. Asi, evitase que
o seu destino final sexan os vertedoiros, a rede de sumidoiros publica ou calquera outro punto
de vertido incontrolado, favorecendo a proteccion e mellora do medio ambiente.

Esta definicion é a que ofrece o Sistema de Informacion de Residuos de Galicia (SIRGA). O
establecemento dun Punto Limpo require unha serie de requisitos e un investimento que
propicia que o sistema 6ptimo para a recollida e xestidon de residuos sexa de caracter
supramunicipal. A Lei 7/1985, de 2 de abril, Reguladora das Bases de Réxime Local, establece
no seu artigo 26 que nos municipios con poboacion inferior aos 20.000 habitantes debera ser
a deputacién provincial a que coordine a prestacion do servizo, entre outros, de recollida e
tratamento de residuos. En Cuntis este precepto non se esta a cumprir.

O sistema de recollida e xestién de residuos no noso municipio presenta unha longa
traxectoria documentada nos medios de comunicacién que nos leva, cando menos, ao ano
2008. Cémpre aclarar que o que en Cuntis se cofiece popularmente como Punto Limpo da
Ran non figura no mapa de puntos limpos da Xunta, no que se sinalan os rexistrados e
debidamente constituidos como tal en todo o Pafs. E dicir, o da Ran non é un Punto Limpo
formalmente constituido xa que non cumpre os requisitos nin as condicions para obter tal
categoria. No ano 2008 o actual alcalde Manuel Campos, daquela concelleiro de Medio
Ambiente, afirmaba que iniciara os tramites administrativos para a constitucién formal dun
Punto Limpo nas inmediacions do Poligono da Ran. Dicia, segundo recolle o Faro de Vigo do
17 de agosto de 2008, que técnicos da Consellaria de Medio Ambiente xa visitaran os terreos
da futura instalacion.

Cinco anos despois, en marzo de 2013, a Consellaria de Medio Ambiente da Xunta de Galicia,
afirmaba que “avanza na implantacion deste servizo e estase a traballar para a posta en
marcha de 9 novas instalacions mdis” (entre elas a de Cuntis) e que “irdn entrando en servizo
ao longo de 2013”.

En maio de 2015, a poucos dias das eleccidons municipais, o candidato socialista Manuel
Campos, actual alcalde, advertia sobre “a nefasta xestion do lixo” do Goberno do Partido
Popular, engadindo que “non hai mais que ver a situacion do punto limpo na zona da Ran”.
Dicia tamén o Sefior Campos que “o0 que no seu momento foi concebido como un punto de
recollida de pldsticos agricolas e voluminosos, hoxe parecese mais a un basureiro”. A nova
indicaba que naquel espazo acumuldbanse “colchones, electrodomésticos, cajas e incluso
coches de juguete, entre grandes bolsas”.

En abril do ano 2021, varios concellos da nosa contorna manifestaban a vontade de constituir
unha (nova) mancomunidade para, entre outras cousas, xestionar conxuntamente a
prestacidn de servizos municipais. Como non podia ser doutro xeito, a xestion e recollida do
lixo figuraba entre estes obxectivos.

Durante todos estes anos anos, a acumulacién descontrolada de lixo nas dependencias
municipais da Ran non fixo mais que aumentar. O depdsito de todo tipo de residuos nas
inmediaciéns do Centro Ocupacional da Ran, situado fronte ao campo de futbol e a cardn
dunha industria alimentaria, foron configurando un aspecto verdadeiramente impresentable
do que é o principal acceso dende o Sur 4 vila de Cuntis, pola N-640.

O compromiso cunha xestidn axeitada dos residuos, especialmente dos voluminosos e dos
potencialmente perigosos, non pode agardar mais. A coherencia cos discursos verdes e
ambientalistas non permite manter durante mais tempo a situacion do vertedoiro
incontrolado da Ran tal e como esta. Os responsables das administraciéns locais deben
promover iniciativas encamifiadas & prestacion correcta dos servizos publicos. No caso que
nos ocupa, a comarcalizacidon preséntase como a alternativa mais axeitada.

Por todo o exposto, instamos ao pleno da Corporacién & adopcion dos seguintes

ACORDOS:

1. Instar ao Goberno Municipal de Cuntis a acelerar os contactos cos concellos da
contorna que queiran participar da xestion compartida deste servizo para facer
efectiva, canto antes, a prestacion conxunta da maneira que se estime mais oportuna
e eficiente.

2. Instar ao Goberno Municipal a que mentres a prestacion conxunta do servizo de
recollida, xestion e tratamento do lixo non se materializa, implantar unha soluciéon
temporal que seleccione, clasifique e rexistre correctamente os residuos que se
depositan nas dependencias municipais da Ran.

MARTINEZ G, v por

